
   1.


Çĕнĕ çĕр мĕнле тесе ыйтатăн...

Чăннипе вăл — пирĕн çак çĕрех:

Çумăрта ăна ашса çăратăн,

Шăрăхра вăл шăвăçпа пĕрех.



Чăвашри пекех вăл — шарт тăварлă,

Типĕ чух — виç хут та хытăрах,

Йывăрлăх-асаплăхпа пĕр варлă,

Çавăнпа-и, тен, тупăшлăрах.



2.


Çĕнĕ çĕр юла юпасси мар вăл,

Çапăçу вăл, чăн та çапăçу!

Кашни кунĕ йывăр та кăварлă —

Çĕнĕ çĕрĕн йӳнĕ хакĕ çук.



Ĕççинче çĕрле те çывăрмаççĕ,

Вылятмаççĕ — унта шилĕк мар.

Çĕнĕ çĕр — çĕршывăн тырĕ лаçĕ,

Тăкăнать унта тарпа тăвар.



3.


Иртышçум вăрманĕ алă сулчĕ,

Пирĕншĕн сар явлăк йывăр мар,

Вĕлтĕртетрĕ кĕрен-тĕрлĕ çулçă,

Вăркăш хыççăн çаврăнчĕ вăр-вар.



Те çитсе хĕрӳллĕн чуптăвасшăн,

Те пĕлесшĕн пирĕн ят-шыва?

...Паттăрсем киле тухса кайсассăн

Иртышçум хитре тумне хывать.

